
Nrisimha Stavarajah

ந்ரு’ஸிம்ஹஸ்தவராஜ: 2

ஸர்வஜ்ஞம் வேத³கர்தாரம் புராணபுருஷோத்தமம் ।
பப்ரு’ச்சு:²முநய: க்ரு’ஷ்ணம் க்ரு’பாலும் ப⁴க்தவத்ஸலம் ॥ 1॥
ப⁴க³வாந் பூ⁴தப⁴வ்யேஶ ஸர்வஜ்ஞ கரூணாநிதே⁴ ।
கிம் தத்த்வம் கிம் பரம் ஜாப்யம் த்⁴யாநம் கிம் முக்திஸாத⁴நம் ॥ 2॥
ஶ்ரோதுமிச்சா²மி ஹே தே³வ தத்³வத³ஸர்வஸாத⁴நம் ।
ஸர்வபா⁴வேந ஜாதஸ்த்வாம் ஶரண்யம் ஶரணம் ப்ரபோ⁴ ॥ 3॥
ஶ்ரீக்ரு’ஷ்ண உவாச ।
ஸச்சிதா³நந்த³மத்³வைதம் ஸ்வப்ரகாஶம் பரம் ஶிவம் ।
யஜ்ஜ்யோதிஜ்யோதிஷாம் பூர்ணம் தத்தத்வம் ஶ்ருதயோ விது:³॥ 4॥
ஶ்ரீந்ரு’ஸிம்ஹஸ்தவாந்நாந்யத் தத்த்வம் ஜாப்யம் பரம் விது:³ ।
ஸர்வது:³க²ஹரம் ஜ்ஞாநதா³யகம் போ⁴க³ஸாத⁴நம் ॥ 5॥
அத² ஜ்ஞாநம் ப்ரவக்ஷ்யாமி ஸர்வாபீ⁴ஷ்டப்ரதா³யகம் ।
ந்ரு’ஸிம்ஹஸ்தவராஜேந ஸர்வபாபஹரம் பரம் ॥ 6॥
மஹாசக்ரஸ்ய நாபி⁴ஸ்த²ம் க்ஷீரஸாக³ரமத்⁴யக³ம் ।
ஶ்வேதத்³வீபே மஹாதி³வ்யே ப்ராஸாதே³ ரத்நஶோபி⁴தே ॥ 7॥
ஸிம்ஹாஸநஸமாரூட⁴ம் ச²த்ரீபூ⁴தம் ப²ணீந்த்³ரகம் ।
த்ர்யக்ஷம் சக்ரபிநாகாட்⁴யம் ஸர்வதா³ऽப⁴யதா³யகம் ॥ 8॥
ஶரச்சந்த்³ரநிப⁴ம் ஸ்வச்ச²ம் நீலகண்ட²ம் மநோஹரம் ।
ஸதா³ கேஸரஸம்வீதம் விகடப்⁴ரூயுதம் ஶிவம் ॥ 9॥
யோகா³ரூட⁴ம் ப்ரஸந்நாஸ்யம் சந்த்³ரமௌலிம் க்ரு’பாகரம் ।
ந்ரு’ஸிம்ஹம் பரமாநந்த³ம் ஸத்யஜ்ஞாநஸ்வரூபிணம் ॥ 10॥
ப்ரஹ்லாத³வரத³ம் தே³வம் சிந்தயாமி பராத்பரம் ।
இந்த்³ராதி³பி⁴ஸ்ஸ்துதம் லக்ஷ்ம்யா ஸேவிதம் பூ⁴ஷணோஜ்ஜ்வலம் ॥ 11॥

பீதாம்ப³ரத⁴ரம் தே³வம் சாருத³ம்ஷ்ட்ரம் ஸுலோசநம் ।
ஶ்ரீவத்ஸகௌஸ்துபோ⁴பேதம் வநமாலாவிபூ⁴ஷிதம் ॥ 12॥
ஏவம் த்⁴யாத்வா ந்ரு’ஸிம்ஹாக்²யம் பரம் ப்³ரஹ்மஸநாதநம் ।
ஸந்துஷ்டஹ்ரு’த³யோ மூர்த்⁴நி க்ரு’தாஞ்ஜலிரித³ம் படே²த் ॥ 13॥
ந்ரு’ஸிம்ஹஸ்தவராஜம் ச ஸர்வகாமப்ரத³ம் ஶிவம் ।
ஸர்வாரிஷ்டஹரம் தி³வ்யம் து³ஷ்டநாஶநமுத்தமம் ॥ 14॥
ௐ அஸ்ய ஶ்ரீந்ரு’ஸிம்ஹஸ்தவராஜஸ்ய ஶ்ரீக்ரு’ஷ்ண: ரு’ஷி: ।
ஶ்ரீலக்ஷ்மீந்ரு’ஸிம்ஹோ தே³வதா ।
அநுஷ்டுப் ச²ந்த:³ ।ஶ்ரீந்ரு’ஸிம்ஹப்ரீத்யர்தே² ஜபே விநியோக:³॥
ௐகாராக்ஷம் ஶிவம் பூர்ணம் நாரஸிம்ஹம் க்ரு’பாகரம் ।
நிர்விகாரம் பரம் தா⁴ம சிந்தயாமி பராத்பரம் ॥ 15॥
ஸத்யம் ஜ்ஞாநபரம் ப்³ரஹ்ம யத்ப²லம் யமநந்தகம் ।
ஏவம் ஸதோ³தி³தம் ஶாந்தம் நிர்மலம் நிஷ்ப²லம் பரம் ॥ 16॥
நிரஞ்ஜநம் நிராகாரமக²ண்ட³ம் தமஸ: பரம் ।
ப⁴க்தாநுக்³ரஹகர்தாரம் ப்ரஹ்லாத³வரத³ம் ப்ரபு⁴ம் ॥ 17॥
அஸாத்⁴யஸர்வரோக³க்⁴நம் ஸமஸ்தாஸுரநாஶநம் ।
க்ரு’தாந்தவாஹநம் பீ⁴மம் காலம்ரு’த்யுநிவாரணம் ॥ 18॥
பீ⁴ஷணம் விகடம் ஶாந்தம் து³ஷ்டக்³ரஹநிவாரணம் ।
ஸர்வாக்ஷோப்⁴யம் மஹாவிஷ்ணும் நாராயணமநாமயம் ॥ 19॥
தே³வதா³நவது³ர்த³ர்ஶ்ய ஜக³த்³ரக்ஷகரக்ஷணம் ।
உக்³ரஸிம்ஹம் ஸதா³ஶாந்தம் ஸ்ம்ரு’திமாத்ராகி²லப்ரத³ம் ॥ 20॥
ௐகாரரூபம் த்ரித³ஶாதி⁴நாத²ம் ப்³ரஹ்மஸ்வரூபம் விமலம் ப்ரஶாந்தம் ।
அநந்தமேகம் பரிபூர்ணரூபம் ஸ்மராமி ராமம் ப்ரணமாமி ஸிம்ஹம் ॥ 21॥
பிங்கோ³ர்த்⁴வகேஶம் விவ்ரு’தாநநம் தம் பிங்க³த்ரிநேத்ரம் த⁴வளம் ஸுஸௌம்யம் ।
நமாமி ஸிம்ஹம் பரமேஶ்வரம் வை ஸத்யாதி⁴ரூபம் நிஹிதம் கு³ஹாயாம் ॥ 22॥
மோக்ஷைகஹேதும் பரமம் ஶரண்யம் ப்⁴ரு’த்யார்திநாஶம் ஜக³தே³கஹேதும் ।
ஆநந்த³ரூபம் விததம் ச பூர்ணம் நமாமி ஸிம்ஹம் பரமம் த்³விதீயம் ॥ 23॥
நாராயணம் வை ரகு⁴நாத²மேகம் ப்³ரஹ்மஸ்வரூபம் விவிதா⁴த்மரூபம் ।

நித்யம் நிதா³நம் பரமீஶிதாரம் மத்ஸ்யாதி³ரூபம் ப்ரணமாமி ஸிம்ஹம் ॥ 24॥
ராஜாதி⁴ராஜம் ரகு⁴நாத²மீஶம் ஶ்ரீராமசந்த்³ரம் ஶரணம் ந்ரு’ஸிம்ஹம் ।
ஶ்ரீவாஸுதே³வம் ஶிகி²பிச்ச²சூட³ம் ஸுவேணுவாத்³யம் நிரதம் மஹாந்தம் ॥ 25॥
விஶ்சைகதீ³பம் ஜ்வலநார்கதீ³ப்திம் ஜாஜ்வல்யமாநம் மஹஸா பரேண ।
ஶ்ரீதி³வ்யஸிம்ஹம் மஹதாம்மஹாந்தம் ஹிரண்யக³ர்ப⁴ம் ஶரணம் ப்ரபத்³யே ॥ 26॥
வைராஜரூபம் புரூஷம் புராணம் ஸஹஸ்ரஶீர்ஷம் ஶதபத்ரபாத³ம் ।
ப்³ரஹ்மேஶரூபம் க்ரு’தவிஶ்வமீட்³யம் ந்ரு’ஸிம்ஹமாத்³யம் பரிபூர்ணமீடே³॥ 27॥
அந்நாதி³கோஶம் ஜக³த³த்³விதீயம் புச்ச²ம் ந்ரு’ஸிம்ஹம் ஶரணம் ஶரண்யம் ।
ஜ்ஞாநைகலப்⁴யம் ஸுதி⁴யாம் ஹி பும்ஸாம் த⁴ர்மாதி³ஹேதும் ஶரணம் ப்ரபத்³யே ॥
28॥
ப்³ரஹ்மா விஷ்ணுர்மஹேஶஸ்த்வமிந்த்³ரோ வஹ்நிர்யமஸ்ததா² ।
வருணோ வாயுரீஶாந:குபே³ரோ ஹரே ப்ரபோ⁴ ॥ 29॥
ஸூர்யாதி³க்³ரஹரூபஸ்த்வம் ந்ரு’ஹரே கு³ருரூபத்⁴ரு’க் ।
மந்த்ரராஜஸ்வரூபஸ்த்வம் ஸாமராஜ நமோऽஸ்து தே ॥ 30॥
பிதா மாதா ஸுஹ்ரு’த்³ ப³ந்து⁴ர்ந்ரு’ஹரே த்வம் ஸதா³ மம ।
த்வமேவ ஸகலம் ப்³ரஹ்மந் த்வாம் விநா நாஸ்தி மே க³தி:॥ 31॥
மாத்ரு’கா ப்ரணவாதி³ஶ்ச ஸர்வமந்த்ரமயாச்யுத ।
ஸர்வதே³வமயாசிந்த்ய ஸிம்ஹாஸ்யாய நமோऽஸ்து தே ॥ 32॥
ஶ்ரீக்ரு’ஷ்ண உவாச ।
அநேந ஸ்தவராஜேந ந்ரு’ஸிம்ஹோ ப⁴க்தவத்ஸல: ।
தத: ப்ரீத: ப்ரஸந்நோऽபூ⁴த் ப⁴க்தேப்⁴ய: புருஷோத்தம:॥ 33॥
ஶ்ரீந்ரு’ஸிம்ஹ உவாச ।
போ⁴ போ⁴ ப⁴க்தவரா:ஸர்வே ஶ்ருணுத்⁴வம் வரமுத்தமம் ।
அஹம் ப⁴க்தபராதீ⁴நோ அந்யேஷாமதிது³ர்லப: ⁴ ॥ 34॥
ப⁴க்தா ஊசு: ।
யதி³ நோऽஸி ப்ரஸந்நஸ்த்வம் தே³வதே³வ க்ரு’பாநிதே⁴ ।
த்வமேவ நிதராம் தே³ஹி த்வயி ப⁴க்திம் த்³ரு’டா⁴ம் ப்ரபோ⁴ ॥ 35॥
ஶ்ரீந்ரு’ஸிம்ஹ உவாச ।

ஶ்ரூயதாம் ஸாவதா⁴நேந ப⁴க்திர்வோऽஸ்து ஸதா³ மயி ।
அந்யஶ்ச ஶ்ரூயதாம் விப்ரா: யேந ப்ரீதோ ப⁴வாம்யஹம் ॥ 36॥
அநேந ஸ்தவராஜேந ஶ்ரத்³த⁴யா க்ரு’தநிஶ்சய: ।
ய:ஸ்தௌதி தீ³க்ஷித: ப⁴க்த: தஸ்யாஹம் காமபூரக:॥ 37॥
ஏககாலம் த்ரிகாலம் வா சதுர்த³ஶ்யாமதா²பி வா ।
ஸ்வாத்யாம் து மந்த³வாரே ச ஸ்தோத்ரமேதத்பட²ந்தி யே ॥ 38॥
ஈப்ஸிதம் ஸப²லம் தேஷாம் ப⁴வத்யேவ ந ஸம்ஶய: ।
அநிஷ்டஸ்ய ச வார்தாபி ஶ்ரூயதே தைர்ந ச க்வசித் ॥ 39॥
ப⁴க்தா ஊசு: ।
ஸர்வாந்தர்யாமிணாம் தே³வ ஹரே சைதந்யரூபிணா ।
யோ ஹி த³த்தோ வரோऽஸ்மப்⁴யம் ஸத்யோऽயம் த்வத்ப்ரஸாத³த:॥ 40॥
இதி க்ரு’ஷ்ணேந ஸம்ப்ரோக்தோ ரு’ஷிப்⁴யோ ந்ரு’ஹரே ஸ்தவ: ।
ப்ரீயதாம் தேந தே³வேஶோ ந்ரு’ஸிம்ஹோ ப⁴க்தவத்ஸல:॥ 41॥
இதி ஶ்ரீக்ரு’ஷ்ணரு’ஷிஸம்வாதே³ஶ்ரீந்ரு’ஸிம்ஹஸ்தவராஜ:ஸம்பூர்ண: ।

